SAKANAKO IKASTETXE PUBLIKOETAN ETA PRIBATUETAN BERTSOLARITZA SUSTATZEKO PROGRAMA ETA SAKANAKO BERTSO-ESKOLAK KUDEATZEKO LAGUNTZA TEKNIKOA KONTRATATZEA

ADMINISTRAZIO-BALDINTZEN PLEGUA

1.- IZAERA ETA XEDEA


Sakanako ikastetxeetan, publiko nahiz pribatuetan, bertsolaritza  sustatzeko programa eta bertso-eskolak kudeatzeko laguntza teknikoa kontratatzea.

2.- KONTRATAZIO ORGANOAREN IDENTIFIKAZIOA ETA KONTRATUAREN KUDEAKETA UNITATEA

Kontrataziorako organoa Sakanako Mankomunitateko lehendakaritza izanen da, eta unitate kudeatzailea Mankomunitate horretako Euskara Zerbitzua. 

3.- KONTRATUAREN PREZIOA


Kontratuaren prezioa 13.000 eurokoa izanen da urtean (10.743,80 gehi BEZa), kontratua betetzeagatik etor daitezkeen obligazio ekonomikoak erantzuteko, urteko aurrekontu ekitaldian, beharrezko kreditu izanik. Aipatu aurrekontua gainditzen dituzten proposamen ekonomikoak baztertuak izanen dira. 
4.- KONTRATUAREN IRAUPENA

Kontratuak 2014an egindako jarduerak hartuko ditu barne, eta 2014ko abenduaren 31n bukatuko da. 
5.- ESLEITZEKO PROZEDURA

Baldintza hauetan aipatzen diren lanak Nafarroako Administrazio Publikoen Kontratuei buruzko ekainaren 9ko 6/2006 Legearen 65. artikuluak xedatutakoaren arabera esleituko dira, prozedura irekiari jarraituz. Eskaintzarik onuragarriena baldintza hauetan ezarritako irizpideei jarraikiz zehaztuko da. 

6.- PROPOSAMENEN AURKEZPENA

Proposamenak Sakanako Mankomunitatearen erregistro orokorrean aurkeztuko dituzte lizitatzaileek, edo, bestela, korreoz igorriko dituzte. Proposamena aurkezteko epea iragarkian zehaztuko da eta egun horretako arratsaldeko 15:00etan bukatuko da. 
Dokumentazioa postaz bidaltzen duenean, enpresaburuak justifikatu beharko du Posta Bulegotik igorri zueneko data, eta kontratazio organoari telex, fax edo telegrama bidez iragarri beharko dio eskaintza bidaliko duela egun horretan bertan. Bi baldintza horiek ez badira betetzen, iragarkian adierazitako data eta ordua baino beranduago jasotzen den dokumentazioa ez da onartuko. Nolanahi ere, aipatutako datatik 10 eguneko epean ez balitz dokumentazioa jasoko, ez litzateke inola ere dokumentazioa onartuko.


Proposamenak gutun-azal bakarrean aurkeztuko dira. Barruan beste hiru sartuko dira, itxita eta lizitatzaileak sinatuak, eta ondoko izena eta agiriak izan beharko dituzte:

1. gutun-azala: Lizitatzailearen ahalmen eta kaudimen egiaztagiriak

· Lizitatzailearen zinpeko aitormena kontrataziorako eskatzen diren baldintzak betetzen dituela adieraziz.

· Kaudimen ekonomikoa, finantzarioa eta teknikoa edo profesionala justifikatzeko dokumentazioa, Kontratu Publikoei buruzko ekainaren 9ko 6/2006 Foru Legearen 13. eta 14. artikuluek ezarritakoaren arabera.

a) Kaudimen ekonomikoa eta finantzarioa: 

· Finantza entitateek egindako adierazpenak, eta, profesionalen kasuan, lanbide arriskuengatiko kalte-ordainen asegurua kontratatu dela egiaztatzeko agiria. 

b) Kaudimen tekniko edo profesionala: 

· Azken hiru urteetan egindako hornidura edo zerbitzu nagusien zerrenda, bakoitzaren zenbatekoarekin, datarekin eta hartzaile publiko edo pribatuaren izenarekin. Zuzenbidean onar daitekeen edozein froga erantsiko da, berme gisa. 

· Langile teknikoen edo erakunde teknikoen aipamena, enpresakoak nahiz kanpokoak izan, eta bereziki kalitatea kontrolatzeko ardura dutenak, eta, obra kontratua denean, enpresaburuak obra egiteko lanean jartzen ahal dituenak.

· Instalazio teknikoen, hornitzaileak edo zerbitzu-emaileak kalitatea bermatzeko jarriko dituen neurrien eta beraren enpresak azterlan eta ikerketak egiteko dituen baliabideen deskripzioa.

2. gutun-azala: Dokumentazio teknikoa.

Bertan agertuko dira lizitatzaileak aurkezten duen dokumentazio guztia, plegu honen 7. baldintzan agertzen diren esleitzeko irizpideetan baloratu eta puntuatzeko, proposamen ekonomikoa izan ezik.


a) Jardueraren egitasmoa. 

b) Koordinatzailea eta irakasleen eskarmentua antzeko jardueretan edo, izendaturik ez badaude, koordinatzailea eta begiraleak aukeratzeko eta izendatzeko jarraituko den prozedura. 


c) Eskaintzaren egileak interesgarritzat irizten dion beste edozein gauza. 
3. gutun-azala: “Eskaintza ekonomikoa”

Eskaintza ekonomikoan Balio Erantsiaren Zerga, betiere, barne dagoela ulertuko da.

Eskatzen diren agiriek jatorrizkoak izan beharko dute, edo bestela, notario edo administrazio bidez egiaztatutako kopiak.

7.- ESLEIPEN IRIZPIDEAK


Honetarako dauden ehun puntuak ezarritako irizpide objektiboen arabera banatzen dira, egozten zaizkien garrantzia beherakorraren eta ponderazio ordenaren arabera, eta kontratua esleitzeko oinarri bezala balioko dute, guztia Kontratu Publikoei buruzko ekainaren 9ko 6/2006 Foru Legearen ezarritakoa jarraikiz.


Proposamen teknikoa: 80 puntu arte, ondoko irizpideei jarraikiz

· Proposamen metodologikoa (egitasmoaren izaera, helburuak, eraginkortasuna neurtzeko tresnak…): 30 puntu arte.

· Proiektua garatzeko enpresak jarriko dituen baliabideak (giza baliabideak, baliabide teknikoak eta materialak): 25 puntu arte.

· Nafarroan bertsolaritzaren sustapenerako egitasmoak martxan izatea: 15 puntu arte.

· Proiektua garatzeko enpresak proposatuko duen antolaketa eta koordinazio mota: 10 puntu arte.


Proposamen ekonomikoa: 20 puntu arte. Puntu bat emanen da lizitazio preziotik jaisten den %1 bakoitzeko. Jaitsierarik egiten ez duen lizitatzaileak 0 puntu izanen ditu. Ez dira onartuko lizitazio oinarria gainditzen duten eskaintza ekonomikoak. Proposamen teknikoaren atalean 35 puntu gainditzen ez dituzten lizitatzaileen eskaintza ekonomikoak ez dira zabalduko.


Puntuazio orokorrean bi lizitatzaileen edo gehiagoren arteko berdinketa emanen balitz, plantillan duten langile minusbaliatuen ehuneko handiena duen enpresa hobetsiko da, betiere, %3 baino txikiagoa ez bada; hori ezean edo berdinketak jarraituko balu, behin-behineko langileen ehuneko txikiena duen enpresa hobetsiko da, betiere, %10 baino handiagoa ez bada; eta hori ezean edo berdinketak jarraituko balu, genero ikuspegitik jardunbide egokiak duen enpresaren alde ebatziko da, kasu guztietan kontutan hartuz eskaintzak aurkezteko epea amaitzeko unean aipatu baldintzak batera ematea.

Guzti horretarako, ukituak diren enpresei beharrezko dokumentazioa eskatuko litzaioke, eta aurkezteko bost eguneko epea ezarri.

Lehen aipatutako irizpideak aplikatu ondoren berdinketak jarraituko balu, zozketa bidez ebatziko da.

8.- ESKAINTZAK IREKITZEA


Kontratazio mahaia honela osatuko da:

Mahaiburua: Aitor Karasatorre Muguruza (lehendakariordea)
Mahaikideak:  Maite Iparragirre eta Alfredo Dufur (ordezkoak haiek izendatzen dituztenak).
Idazkaria: Isaac Valencia Alzueta (ordezkoa Maria Barkos Berruezo).
Barneko ekitaldian Lizitatzailearen ahalmena eta kaudimena kreditatzen duen dokumentazioaren gutun-azalak ireki eta aztertuko dira, dokumentazio hori kalifikatuz, kaudimen ekonomiko eta finantzarioa, teknikoa edo profesionala baloratuz, 6. klausulan ezarritako atalaseen arabera, eta eskatutako dokumentazioa garaiz eta forman aurkeztu duten lizitatzaileen onarpena ebatziz.

Kontratu Publikoen ekainaren 9ko 6/2006 Foru Legearen 54.3 artikuluak dioenari jarraiki, aurkeztutako dokumentazioan zerbait falta bada edo zalantzarik badago, lizitatzaileari  bost eta hamar egun bitarteko epea emanen zaio aurkeztu duen dokumentazioa osatu edo zuzendu dezan, eta errekeritu zaion dokumentazioa Mankomunitateko Erregistroan aurkeztu beharko du ezarritako epean.

Ondoren eta barneko ekitaldian, onartutako lizitatzaileek aurkeztutako Dokumentazio teknikoaren gutun-azalak ireki eta aztertuko dira adjudikatzeko irizpideen araberako puntuak emateko, eskaintza ekonomikoaren izan ezik.

Aurkeztutako eskaintzaren bat iluna edo zehaztugabea dela ikusten bada, argibide gehiago eskatu ahalko dira.

72 ordu lehenago gutxienez, eskainitako prezioaren irekiera publikoaren lekua, data eta ordua, betiere lizitazio iragarkian lekua, data eta ordua iragarri ez baziren.

Eskaintza Ekonomikoaren gutun-azalak irekitzeko ekitaldi publikoan eta horiek ireki baino lehen, Administrazioak egindako balorazioaren emaitza jakinaraziko zaie bertaratuei.

Aurkeztutako eskaintzaren bateko prezioa iluna edo zehaztugabea dela ikusten bada, prezio hori formula, ekuazio edo antzeko zerbaiti men egiten dion kasuetan, argibide gehiago eskatu ahalko dira, baina bakarrik hura osatzen duten faktoreei buruzko argibideak izan ahalko dira.

 
Kontratazio mahaiak adjudikazio proposamena egingo du eta, izatekotan, Plegu honetan ezarritako irizpide objektiboak aplikatzean proposamen bakoitzari egingo zaizkion estimazioak aipatuko dira, proposamen onargarria egin duten lizitatzaileen lehentasun-hurrenkera eta lortu duten puntuazioa aipatuz. 
9.- ESLEIPENA

Kontratazio organoak, txosten teknikoak aztertu ondoren, Plegu honetan ezarritako irizpideak kontuan hartuta eskaintza onuragarriena duen proposamenari kontratua esleituko dio, gehienez ere, hilabeteko epean eskainitako prezioaren irekiera publikoaren ekitalditik kontatzen hasita.

Esleipena, behin akordioa hartuta, lizitazioan parte hartu dutenei jakinaraziko zaie.

10.- AHALMENA ETA KAUDIMENA EGIAZTATZEKO DOKUMENTAZIOA AURKEZTEA


Esleipena jakinarazi eta 7 eguneko epean esleipen proposamena jaso duen lizitatzaileak, honako dokumentuak dituela eta horien balioa egiaztatu beharko du:

a) Nortasuna ziurtatzen duten agiriak.


 - Pertsona juridikoak badira, eraketaren eskritura aurkeztu beharko da, edo, hala denean, aldaketarena ere, Merkataritzako Erregistroan behar bezala inskribaturik egon beharko duena, baldin eta aplikatzekoa den merkataritza legeak eskatzen badu. Eskatzen ez badu, eraketaren, aldaketaren, estatutuen edota eratze egintzaren eskritura edo agiria aurkeztu beharko du, non idatziz jasota agertu beharko duten pertsona juridikoaren jarduera arautzen duten arauek, eta, hala denean, kasuan kasuko Erregistro Ofizialean inskribaturik. 


- Lehiatzailea pertsona fisikoa bada, Nortasun Agiri Nazionala aurkeztu beharko du.

 b) Lehiatzailearen izenean proposamen ekonomikoa sinatuko duen pertsonaren aldeko ahalordea eta pertsona ahaldunaren Nortasun Agiri Nazionalaren kopia behar bezala kautotua. Lehiatzailea pertsona juridikoa bada, ahalordeak inskribaturik egon beharko du Merkataritzako Erregistroan, baldin eta aplikatzekoa den merkataritza legeak eskatzen badu.


c) Lehiatzailearen aitorpena, edo, hala denean, bere ahaldun edo ordezkariarena, non bere erantzukizunpean adieraziko baitu enpresak eta administratzaileak ez daudela sartuak kontratatzeko ezgaitasun edo bateraezintasun arrazoietan, Nafarroako Administrazio Publikoen Kontratuei buruzko ekainaren 9ko 6/2006ko Foru Legearen 18. eta 20. artikuluek aipatzen dituzten horietan.

d) Zerga-betebeharrak:


- Jarduera Ekonomikoei buruzko Zergaren edo Lizentzia Fiskalaren alta agiria edo, hala denean, azken ordainagiria.


- Nafarroako Gobernuko Ekonomia eta Ogasun Departamentuaren ziurtagiria eta, horrez gain, Administrazio Publikoen organo eskudunena, lehiatzaileak haiekiko zerga betebeharrak eguneratuak dituela egiaztatzeko, proposamenak aurkezteko epea amaitu baino gehienez ere sei hilabete lehenago luzatua.

e) Gizarte Segurantzak luzatutako ziurtagiria, indarra duten xedapenek ezartzen dizkioten Gizarte Segurantzarekiko beharkizunak ordainduta dituela egiaztatzeko (salbu eta lehiatzailea ez badago legeak beharturik sartua haren aplikazio esparruaren baitan), proposamenak aurkezteko epea amaitu baino gehienez ere sei hilabete lehenago luzatua


f) Lehiatzailearen aitorpena, edo, hala denean, bere ahaldun edo ordezkariarena, non bere erantzukizunpean adieraziko baitu, indarra duten xedapenek ezarritako laneko segurantza, osasuna eta lan arriskuen prebentzioari buruzko beharkizunak betetzen dituela.

Apirilaren 19ko 174/2004 Foru Dekretuaren bitartez sorturiko Nafarroako Foru Komunitateko Lizitatzaileen Borondatezko Erregistroan izena emana duten merkataritza-sozietate, kooperatiba edo lan-sozietateak aurkezten direnean, internet bidez lortu daitekeen izen-ematearen ziurtagiriaren kopia eta indarrean dagoela esaten duen aitorpena aurkezten badituzte, ez dituzte nortasunaren eta ordezkapenaren inguruko agiriak aurkeztu beharko. 

g) Enpresa esleipen-hartzaileak esleipen prezioaren %4ko behin betiko bermea aurkeztu beharko du, Nafarroako Administrazio Publikoen Kontratuetarako Foru Legean aurreikusitako edozein modutan.

11.- KONTRATUA GAUZATZEA


Kontratua dokumentu administratiboan gauzatuko da, esleipena jakinarazi eta biharamunetik hasita hamabost egun naturaleko epean, ez bada administrazio bidetik bertan behera uztea erabaki.

Esleipen-hartzaileari egozten ahal zaizkion kausengatik kontratua formalizatzen ez bada, Kontratazio Organoak bertan behera uzteko akordioa hartu ahalko du, interesatuari entzun aurretik, eta honek Administrazioari ordaindu beharko dio kontratuaren aurrekontuaren %2 eta, aipatu kantitatea gainditzen badu, sortutako kalte ordainak, edo kontratua gauzatzeko epe berri luzaezina eman. 

12.- KONTRATUAREN ETA AZPIKONTRATUAREN ZESIOA

Kontratuaren eta azpikontratuaren zesioa soilik onartuko da Nafarroako Administrazio Publikoen Kontratuei buruzko ekainaren 9ko 6/2006 Foru Legearen 110. eta 111. artikuluetan ezarritako kasuetan eta aurreikusitako baldintzetan.

13.- KONTRATUA GAUZATZEA


Kontratistak lanaren jarraipena egiteko izendatutako langileek idatziz emaniko jarraibideak eta aginduak bete beharko ditu, bai horiek egiterakoan nola exekutatzeko moduan.


Administrazio kontratugileak berak egoki deritzon langileen bidez kontratu honetan sartzen diren lanen kontrola eginen du eta kontratistak kontrol hori ahalbidetuko die langile arduradunei.


Lanak gauzatuko dira kontraturako oinarri diren klausula hauei eta Baldintzen Pleguari estuki lotuta, eta lanaren jarraipena egiteko izendatutako langileek idatziz emaniko jarraibideak kontutan harturik. Kontratistak men egin beharko du indarrean dagoen legeak administrazio kontratugileari ematen dion kontratua interpretatzeko, aldatzeko eta ebazteko ahalmenei.

14.- ARRISKU ETA ZORIA

Kontratua esleipen-hartzailearen arrisku eta zorian burutuko da, kontratua burutzerakoan sortutako kalte guztien ordaina beraren ardura izanen delarik. 


Kontratak ekarritako soldatak, zergak, zerga-kuotak, kontribuzioak eta edozein motatako gastuak, baita materialak eta baliabide teknikoak ere, esleipen-hartzailearen kontura izanen dira. Era berean, esleipen-hartzaileak ez beste inork hartu beharko du bere gain lehiaketak ekarritako lege eta kontratuzko beharrak betetzeko ardura. 


Esleipen-hartzailearen kontura arituko diren langileek altan egon beharko dute Gizarte Segurantzan, eta dagokien lan-kontratua izan. Esleipen-hartzaileak langileen matrikula-liburua izan beharko du beti Sakanako Mankomunitatearen eskura eta bertan bildu beharko ditu kontratuak ekarritako lanetan ari diren langile guztiak.


Esleipen-hartzaileak ikasturtea bukatu ondoren memoria zehaztua eman beharko dio Sakanako Mankomunitateari.


Esleipen-hartzaileak ezingo du erreklamatu bere eskaintzan ezarritako prezioak igotzea, ezta inolako aitzakiarik erabilita, nahiz eta oker edo hutsik egindako aitzakiak badira ere.

15.- KONTRATUAREN GAINEKO ERANTZUKIZUN ETA ZEHAPENAK ETA KONTRATUA DEUSEZTATZEKO ARRAZOIAK


Klausularen bat ez betetzeak edo behar den moduan ez betetzeak berekin ekarri ahalko du Mankomunitateak kontratua deuseztatzea edo zehapen bat ezartzea. Zehapenaren zenbatekoa eguneko 30 eurokoa izanen da, baldin eta lanak eteten badira. Beste gauzaren bat ez betetzeagatik ezarriko diren zehapen ekonomikoak arau-haustearen larritasunaren araberakoak izanen dira eta oinarrizko araudiak xedatutakoari jarraiki ezarriko dira. Zehapenak ez ordaintzeak, halaber, berekin ekarri ahalko du kontratua deuseztatzea edo fidantza galtzea dagokion kopuruaren heinean. 


Horretaz gain, eta Mankomunitatearen Administrazioak erabakita ere, ondokoak izan daitezke kontratua deuseztatzeko arrazoiak:


- Hartzaileak esleipenerako dokumentazio pertsonal edo teknikoan emandako datuak aldatu izana, baldin eta datu berriek esleipena galarazi bazezaketen.


- Datuak babesteari buruzko araudia ez betetzea.


- Agiri honetan edo preskripzio teknikoen agirian ezarritako beste betebeharrik hautsi denean. 


Nolanahi ere, kontratistak kalte-ordaina eman beharko du administrazio kontratugileari egindako kalteengatik, 6/2006 Foru Legearen 101. artikuluak xedatutakoarekin bat.


Kontratua kontratistaren erruz deuseztatzen bada, bermea kenduko zaio eta Administrazio kontratugileari kalte-ordainak eman beharko dizkio, betiere horien kantitatea bermea gainditzen badu.


Dena den, kontratuaren deuseztatzeak kontratistari eginiko lanen prezioa jasotzeko eskubidea ematen dio, betiere, kontratuan ezarritakoaren arabera eginak badira eta Administrazioak jaso baditu. 
16.- LANAK BURUTZEA ETA KONTROLATZEA


Lanak klausula hauei jarraiki burutuko dira, langile arduradunek idatziz emandako jarraibideen arabera. Indarrean dagoen araudiak Administrazio kontratugileari kontratua interpretatu, aldatu eta ebazteko ematen dizkion ahalmenen menpean jartzen da esleipen-hartzailea.

17.- GASTUEN LIKIDAZIOA / ORDAINKETAK

Lanak ordaindu aurretik, esleipenaren onuradunak faktura formalizatuak aurkeztu beharko dizkio Sakanako Mankomunitateari.
Fakturak programa martxan dagoen epean aurkeztuko dira, urtarriletik ekainera bitarteko jardunagatik faktura bat ekainean eta urritik abendura bitarteko jardunagatik beste faktura bat abenduan. Fakturak 30 eguneko epean ordainduko dira.
18.- LANEN JABETZA ETA USTIAPENA


Kontratu hau burutzeko prestatzen diren dokumentu guztiak eta egiten diren lanak Administrazio kontratugilearenak izanen dira eta ez beste inorenak.


Esleipen-hartzaileak ezin izanen du material hori erabili, ezta argitaratu edo zabaldu ere, edo beste inori laneko datu edo dokumenturik eman, baldin eta Administrazio jabedunak espresuki emandako baimena ez badu. Konpromiso hori hausten badu, leporatzen ahal zaion kaltea ordaindu beharko dio Administrazio jabedunari.


Bakar-bakarrik bi aldeen artean akordiorik egiten baldin bada, ematen ahalko zaio baimena adjudikazio-hartzaileari lanak ustiatzeko, eta akordioan adierazten den moduan bakarrik.


Esleipenaren onuraduna espresuki arduratuko da, une oro, datuen babesari buruz indarra duen araudia zuzen betetzeko behar diren izapide guztiez, hala kontratupeko lanetatik datozen udal bakoitzaren fitxategiei nola bere datuei dagokienez.

19.- ESLEIPEN-HARTZAILEARI FIDANTZA ITZULTZEA


Bidezkoa denean, kontratua bukatu ondorengo hogeita hamar egun igaro baino lehen itzuliko zaio fidantza esleipen-hartzaileari.

20.- KONTRATUAREN ALDAKETAK

Kontratua sinatu ondoren aldaketak egin ahalko zaizkio Nafarroako Administrazio Publikoen Kontratuei buruzko ekainaren 9ko 6/2006 Foru Legearen 105. eta ondoko artikuluetan ezarritako prozedurei jarraituz.


Kontratazio organoak behar bezala baimendu gabeko aldaketak kontratistaren erantzukizuna izanen dira, parte hartu duten funtzionarioen erantzukizunari utzi gabe.
21.- BALIZKO KONTRAESANAK


Determinazio ekonomiko-administratiboetan, Zehaztapen Tekniko Partikularren eta Administrazio-Baldintza Partikularren Pleguen artean kontraesanak emanen balira, Plegu honetan azaldutakoak gailenduko lirateke.

22.- JURISDIKZIOA ETA ERREKURTSOAK


Plegu honetako lanen kontratazioak izaera administratiboa du eta Kontratu Publikoen ekainaren 9ko 6/2006 Foru Legeak hura zuzentzen du. 

Kontratu honetako lizitazioarekin zerikusia duten egintzen aurka Nafarroako Toki Administrazioaren uztailaren 2ko 6/1990 Foru Legearen 333. artikuluan aipatutako errekurtso administratibo eta jurisdikzionalez gain, Kontratu Publikoen ekainaren 9ko 6/2006 Foru Legearen III Liburuan ezarritako kontratazio publikoaren arloko erreklamazioa jarri ahalko da, betiere liburu horretan ezarritako baldintzak ematen badira.
Lizitatzaileak behartuta daude posta elektronikoko helbide bat ematera, instantzian bertan edo lizitatzailearen ahalmena eta kaudimena frogatzen duen dokumentazioarekin batera,  jakinarazpenak modu telematikoen bidez jaso ahal izateko. 

Eginbehar hori bete ezean, lizitatzaileak ezingo du kontratazio publikoaren arloko erreklamaziorik egin; horrelako erreklamazioa Kontratu Publikoen ekainaren 9ko 6/2006 Foru Legearen 210 eta ondoko artikuluetan ezarritakoaren arabera, esleipen prozedura batean emandako izapide-egintzen edo behin betiko egintzen aurka egin ahal da, egintza horiek lizitatzailea lizitaziotik baztertzen badute edo haren xedeei kalte egiten badiete.

BALDINTZA TEKNIKOEN PLEGUA

1. KONTRATUAREN HELBURUA: Sakanako ikastetxe publiko nahiz pribatuetan bertsolaritza sustatzeko programa kudeatzeko laguntza teknikoa kontratatzeko baldintza teknikoak ezartzea.

2. KONTRATATUTAKO JARDUERAREN HELBURUAK:
Parte hartzaileen euskara erabilera handitu nahi da, eta bide batez, haien euskara maila hobetu. 

Helburu soziolinguistiko horiez gain, gazteen garapenari dagozkion helburuak ere kontuan hartuko dira, hala nola, berdintasuna, errespetua, autonomia…

3. JARDUERAREN OINARRIZKO EZAUGARRIAK:
Bertsolaritza-klaseak Lehen Hezkuntzako 3.zikloan emango dira, Sakanako ikastetxe publiko eta pribatuetan. Ordubeteko saioak izango dira, eskola orduetan emandakoak, 15 orduko programa osatu arte..
4. DATAK: 

2014an zehar garatuko da ikastaroa. Egutegia eta ordutegia Sakanako Mankomunitatearen Euskara Zerbitzuak, ikastetxeek eta esleipendunak adostuko dute.
5. TOKIAK ETA ADIN-TARTEA:

Esleipendunak, egitasmoak non egin eta zein adin-tarteko haur edo gaztetxoei bideratu proposatuko dio Sakanako Mankomunitateari. Honek, esleipendunaren proposamena onartzeko edo atzera botatzeko ahalmena izango du.

6. GIZA BALIABIDEAK:
Programa garatuko duten arduradunak edo dinamizatzaileak, irakaskuntzan diplomatuak edo unibertsitateko diplomatuak zein lizentziatuak izanen dira eta orobat, bertsolaritza irakasten adituak.

Honekin batera, irakasle batek, programaren zuzendaritza eta koordinazio lanak eginen ditu. 

Arduradunek honako titulazioa izan beharko dute, gutxienez:

· Unibertsitateko diplomatura edo lizentziatura

· EGA edo baliokidea

7. ESLEIPENDUNAREN BETEBEHARRAK:
Esleipenduna beharturik geratzen da ondoko eginbehar hauek betetzera:

a) Oinarri hauetan ezarritakoaren arabera bete behar da kontratua.

b) Adjudikazio honen xede den jarduera burutzeko Sakanako Mankomunitateak emandako aginduak bete egin behar dira, eta, oso bereziki, Kudeatzailetzak emandakoak.

c) Irakasleez gain, irakasleen lana eta jarduera guztiak koordinatzeaz arduratuko den koordinatzailea izendatu beharko du esleipendunak. 

d) Euskaraz burutuko dira saio guztiak. Bai irakasleek eta bai koordinatzaileak euskaraz —eta, gainera, euskara egokian— burutu beharko dute beren lana.

e) Esleipendunak 2014ko irailaren 30a baino lehen egitarau zehaztua aurkeztu beharko du Sakanako Mankomunitatean. Aipatu egitarauak lanerako irizpideak eta bitartekoak jasoko ditu. Sakanako Mankomunitateak onartu beharko du aipatu programazioa.
f) Aurreko puntuan aipatutako egitarauarekin batera, jardueraz arduratuko diren koordinatzailea eta irakasleen zerrenda aurkeztu beharko du esleipendunak.

g) Aktibitatearen baitan haurrek jasan lezaketen edozein motatako istripu edo gertakari kaltekorrei aurre egin ahal  izateko, esleipendunak aktibitate programa bere hedadura osoan estaliko duen erantzukizun zibileko asegurua itundu beharko du entitate aseguratzaileren batekin, betiere indarreko legeriak asegurugintza eta erantzukizun zibilaren esparruan xedatuari jarraiki.

h) Oinarri hauetan xedatutako edozein betebehar burutzean sor litezkeen eragozpen edo atzerapenen aurrean esleipendunak aldaketarik egin beharko balu, ezinbestez Sakanako Mankomunitateari jakinarazi beharko lioke aurrez, Kudeatzailetzak ontzat eman dezan.

i) Laneko istripuei, laneko segurtasun-neurriei eta Gizarte Segurantzari buruzko guzti-guztia bakar-bakarrik esleipendunaren beraren eta ez beste inoren ardura eta erantzukizunekoa izango da.
Enpresak eskaintzen duen prezioaren barruan honako hauek sartuko dira: 

· Jardueraren komunikazio plana: ikastetxeetako langileei, gurasoei eta herritarrei programaren berri emateko ekintzak: eskuorriak eta prentsa-oharrak.

· Irakasleen kontratazioa.

· Jarduerak prestatu, egin eta baloratu.

· Koordinazioa Mankomunitateko Euskara Zerbitzuarekin: memoria, bilerak, gurasoentzako aurkezpena...

8. MANKOMUNITATEAREN ARDURA: 
· Ikastetxeen eskaria jasotzea (zein ikastetxek nahi duen programan parte-hartu,

zenbat talderentzat eman nahi den programa...)
· Egitasmoaren zuzendaritza eta jarraipena.
9. HIRUGARREN BATZUEI KALTEAK EGITEAZ:
Esleipendunak behar beste neurri hartuko ditu esleipen honetako zerbitzua ematerakoan hirugarren batzuei kalterik egin ez dakien. Halere, kalterik egingo balu, berea bakarrik, esleipendunarena alegia, litzateke erantzukizuna.

10. PUBLIZITATEA ETA HEDAPENA:
Proiektuaren publizitate eta hedatze lan guztietan Sakanako Mankomunitatearen  logotipoa azaldu beharko da. Honez gain, azpiegiturak uzten dituzten udal edo erakundeen logotipoak ere agertuko dira.
[image: image1.png]



PAGE  
11

